
Haribhakta Ashtakam

હરિભક્તાષ્ટકમ્

શ્રીમધ્વશુદ્ધરાદ્ધાન્તભૂમયો ધૃતનેમયઃ ।
મહાન્તો હરિસન્તોષકરાઃ ક્લેશહરા મમ॥ ૧॥
રુક્ષાઘક્ષાલને દક્ષા મોક્ષદાધોક્ષજેક્ષણાઃ ।
રક્ષ્યેલક્ષ્યાવિપક્ષાક્ષહર્યક્ષાઃ પરપક્ષકાઃ॥ ૨॥
સુદયાનિધયો મોક્ષાવધયો વિજિતાઽઽધયઃ ।
હરિસન્નિધયો જ્ઞાનેષુધયોઽમ્બુધયો ગુણૈઃ॥ ૩॥
પ્રભઞ્જનાપ્તચિત્પુઞ્જાક્ષ્યઞ્જના જનરઞ્જનાઃ ।
નિરન્જનાઃ કઞ્જનાભવ્યઞ્જના ભવભઞ્જનાઃ॥ ૪॥
નૃત્યન્તઃ સ્વાન્તવૃત્યન્તસ્સન્તો હન્તોજ્ઝિતા હરિમ્ ।
ભજન્તોઽન્યત્યજન્તસ્તે યતયો ગતયો મમ॥ ૫॥
સદા શાસ્ત્રવિચારસ્થાન્ સદાઽશાસ્ત્રજયે પટૂન્ ।
સદા શાસ્ત્રવિચારસ્થાન્ સદા શાસ્ત્રપયોત્સ્યતઃ॥ ૬॥
અલં પટાદિવિષયૈરિત્યલમ્પટમાનસાન્ ।
અનલઙ્કુર્વતઃ સ્વાઙ્ગમનલં  કુર્વતો દ્વિષામ્॥ ૭॥
ભ્રમતો ભ્રમતો દેશં નમતો નમતોદયમ્ ।
ગુરૂન્વિદ્યાગુરૂન્સર્વાન્ સ્મરધ્વં સ્મરતો હરિમ્॥ ૮॥
હરિભક્તાષ્ટકં દૃષ્ટાદૃષ્ટસર્વેષ્ટ પુષ્ટિદમ્ ।
યતિના વાદિરાજેન રચિતં સર્વદા પઠેત્॥ ૯॥
ઇતિ શ્રીમદ્વાદિરાજપૂજ્યચરણવિરચિતં હરિભક્તાષ્ટકં સમ્પૂર્ણમ્ ।
ભારતીરમણમુખ્યપ્રાણાન્તર્ગત શ્રીકૃષ્ણાર્પણમસ્તુ ।

